
   Атте-аннемĕре мĕн кирлĕ,

кил картинче выльăх сасси кирлĕ-çке,

пӳртĕмĕрте ача сасси кирлĕ-çке.



Пиччеçĕмĕре те, ай, мĕн кирлĕ,

суха тума мăшăр алă кирлĕ-çке,

ака туя тĕрлĕ кĕпе кирлĕ-çке.



Пирĕн инкенех те мĕн кирлĕ,

умĕ тулли тарай шăрçа кирлĕ-çке,

пиччеçĕмĕрĕн артакĕ кирлĕ-çке.



Пикелĕхри аппаçăма та мĕн кирлĕ,

ытам тулли савни пулни кирлĕ-çке,

тĕкел пурăнăç тĕрекĕ кирлĕ-çке.



Пирĕн пек кĕçĕннине мĕн кирлĕ,

çĕрпе хутăшса ӳсни, ай, кирлĕ-çке,

аслисем май туртăнни, хай, кирлĕ-çке.

  